
სახელმწიფო აუდიტის სამსახურის დასკვნა ფინანსურ ანგარიშგებაზე 

 

აუდიტის ობიექტის ხელმძღვანელობას 

სახელმწიფო აუდიტის სამსახურმა ჩაატარა სამოქალაქო თანხმობისა და კონფლიქტის 

დარეგულირების საკითხებში აფხაზეთის ავტონომიური რესპუბლიკის  მინისტრის 

აპარატის  (შემდეგში ,,მინისტრის აპარატი“) ფინანსური ანგარიშგების აუდიტი, რომელიც 

მოიცავს ბალანსს 2014  წლის 31 დეკემბრის მდგომარეობით და მასთან დაკავშირებულ 

ანგარიშებს: ხარჯების ეკონომიკური კლასიფიკაციის მიხედვით – ბალანსის დანართი ფორმა 

№2, არაფინანსური აქტივებით საკასო ოპერაციების შესახებ – ბალანსის დანართი ფორმა 

№2-1,  ფინანსური აქტივებითა და ვალდებულებებით საკასო ოპერაციების შესახებ – 

ბალანსის დანართი ფორმა  №2-2,  წმინდა ღირებულების შესახებ - ბალანსის დანართი  

ფორმა №3,  სხვა შემოსავლებიდან მიღებული სახსრების მოძრაობის შესახებ – ბალანსის 

დანართი   ფორმა №4,  ფულადი გრანტების შესახებ – ბალანსის დანართი ფორმა №4-1, 

არაფინანსური აქტივების მიღება-გასვლის შესახებ – ბალანსის დანართი ფორმა №5, 

ავტომანქანების ექსპლუატაციაზე გაწეული ხარჯების შესახებ – ბალანსის დანართი ფორმა 

№6. 

ხელმძღვანელობის პასუხისმგებლობა 

მინისტრის აპარატის ხელმძღვანელობა პასუხისმგებელია ფინანსური ანგარიშგების 

მომზადებაზე "საქართველოში ბუღალტრული აღრიცხვისა და ანგარიშგების შესახებ 

დებულების დამტკიცების თაობაზე” საქართველოს პრეზიდენტის 1998 წლის 6 თებერვლის 

№70 ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 2008 

წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ №364 ბრძანების შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, დანერგვას 

და შენარჩუნებას, რაც საჭიროა ისეთი ფინანსური ანგარიშგების მომზადებისა და 

წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

აუდიტორის პასუხისმგებლობა 

სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებული იქნას დასაბუთებული 

რწმუნება იმის შესახებ, შეიცავს თუ არა მოცემული ფინანსური ანგარიშგება არსებით 

უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი 

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი სამინისტროს ფინანსური 

ანგარიშგების მომზადებისთვის, რომ განსაზღვრულიყო მოცემული გარემოებების 

შესაფერისი აუდიტორული პროცედურები და არა იმ მიზნით, რომ მოსაზრება გამოთქვას 

შიდა კონტროლის ეფექტიანობაზე. აუდიტი აგრეთვე გულისხმობს ხელმძღვანელობის 

მიერ გამოყენებულ სააღრიცხვო პოლიტიკისა და მნიშვნელოვანი სააღრიცხვო შეფასებების 

მართებულობის შეფასებას, ასევე მთლიანად ფინანსური ანგარიშგების წარდგენის 

შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია პირობითი აუდიტორული მოსაზრების გამოსათქმელად საჭირო საფუძვლის 

შესაქმნელად. 

პირობითი მოსაზრების საფუძველი 
აუდიტის შედეგად გამოვლინდა, რომ 2014 წლის 31 დეკემბრის მდგომარეობით 

ორგანიზაციას უზუსტოდ და არასრულად ჰქონდა წარდგენილი ფინანსური ანგარიშგების 

შემადგენელი ფორმა N1, ფორმა N2, ფორმა N3 და ფორმა N5, კერძოდ: 

 

ძირითადი კაპიტალის მოხმარება 

ფაქტობრივი გარემოებების შესწავლით და ორგანიზაციიდან მიღებული ინფორმაციით 

დადგინდა, რომ მოქმედი წესის1 შესაბამისად არ დარიცხულა და ფინანსურ ანგარიშგებაში 

(ბალანსი - ფორმა N1, და ბალანსის დანართი ფორმა N2, ფორმა N3  ფორმა N5) არ ასახულა   

ძირითად აქტივების ცვეთის თანხები (ძირითადი კაპიტალის მოხმარება)  12 868.82 ლარის 

ოდენობით.  

 

ბალანსის დანართი ფორმები 

წლიური ბალანსის დანართი ფორმა N2-ში, ხელფასები ბიუჯეტით დამტკიცებული 

გეგმიური 240 000 ლარის ნაცვლად შეტანილია 24 000 ლარის ოდენობით. თანამდებობრივი 

სარგო ნაცვლად 209 626,52 ლარისა, ნაჩვენებია 229 926,52 ლარის ოდენობით. საანგარიშო 

პერიოდის დაზუსტებული გეგმით არ არის ნაჩვენები პრემიის ოდენობა.  

ბალანსის დანართი ფორმა N5 -ში 2.2 ,,მანქანა დანადგარები და ინვენტარი“ ნაცვლად              

42 414,57 ლარისა, შეტანილია 15 211.07 ლარი. 

     

პირობითი მოსაზრება 

ჩვენი აზრით, პირობითი მოსაზრების საფუძვლის აბზაცში აღწერილი საკითხების გარდა,  

სამოქალაქო თანხმობისა და კონფლიქტის დარეგულირების საკითხებში აფხაზეთის 

ავტონომიური რესპუბლიკის  მინისტრის აპარატის 2014 წლის ფინანსური ანგარიშგება 

მთლიანად მომზადებულია მოქმედი კანონმდებლობის დაცვით და ყველა მნიშვნელოვანი 

                                                           
1
 საქართველოს ფინანსთა მინისტრის 2007 წლის 28 დეკემბერის N1321 ბრძანებით დამტკიცებული “ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ” ინსტრუქციის  37-ე  მუხლის მე-2 პუნქტის ,,ა“ ქვეპუნქტი; საქართველოს ფინანსთა 

მინისტრის 28.09.2009  წლის N615 ბრძანებით დამტკიცებული ,,ბიუჯეტზე მყოფი ორგანიზაციებისა და დაწესებულებების ძირითადი 

საშუალებების ცვეთის ნორმებისა და მათი ბუღალტრულ აღრიცხვაში ასახვის შესახებ ინსტრუქციის დამტკიცების თაობაზე, 

ინსტრუქციის მე-3უხლი, მე-5 მუხლის მე-2 პუნქტი.  

ასპექტის გათვალისწინებით უტყუარად და სამართლიანად ასახავს სამოქალაქო 

თანხმობისა და კონფლიქტის დარეგულირების საკითხებში აფხაზეთის ავტონომიური 

რესპუბლიკის მინისტრის აპარატის ფინანსურ მდგომარეობას.  

სხვა მნიშვნელოვანი საკითხები 

პირობითი მოსაზრების აბზაცში წარმოდგენილი გარემოებების გარდა გვსურს, ყურადღება 

გავამახვილოთ შემდეგზე: 

არაფინანსური აქტივები  

ა) ძირითადი აქტივების აღრიცხვა 

ბალანსის დანართი ფორმა N5-ში ნაცვლად 2.1.2 ,,არასაცხოვრებელი შენობებისა“ თანხა        

457 355,5 ლარი აისახა 2.1.1 ,,საცხოვრებელ შენობებში“.  იმავდროულად ,,სხვა დონის 

სახელმწიფო ერთეულიდან მიღებული ძირითადი აქტივები“ არასწორად აისახა როგორც 

,,სხვა შემოსავლებით მიღებული აქტივები“; 

წლიური ბალანსის ფორმა N1 - ში ნაცვლად ,,მანქანა დანადგარებისა და ინვენტარის“ 

მუხლისა, ,,არაფინანსური აქტივები“ თანხით 44 036,86 ლარი, ასახულია ,,სხვა ძირითად 

აქტივებში“.  

დანართი ფორმა N 3-ში ,,სხვა ეკონომიკურ ნაკადებში“ (8000)  თანხა 4 051,93 ლარი, 

ფაქტობრივად წარმოადგენდა ,,არაფინანსური აქტივის  უსასყიდლოდ გასვლას“, რაც უნდა 

ასახულიყო (1600-2000) ,,არაფინანსური  აქტივების“ მუხლში; 

2014 წლის დეკემბერში მინისტრის აპარატის ლიკვიდაციისას დადგენილი წესით2 არ 

მომხდარა ცალკეული საინვენტარო ობიექტების მიხედვით ექსპლუატაციის მთელ 

პერიოდში დარიცხული ცვეთის თანხის განსაზღვრა,  რის გამოც ვერ იქნა  

უზრუნველყოფილი ძირითადი აქტივების ნარჩენი ღირებულების სწორად წარდგენა; 

სალიკვიდაციო ბალანსის დანართი ფორმა N3-ში  ნაცვლად ,,არაფინანსური აქტივების“ 

(1600-2000) 501 391,5 ლარისა, არასწორად იქნა ასახული  ,,ფინანანსურ აქტივებში“ (1300-

1400) თანხა 5 674,28 ლარის ოდენობით; 

დანართი ფორმა N5-ში ,,ძირითადი აქტივების გასვლაში“ ნაცვლად 501 391,5 ლარისა 

ასახულია 44 036,86 ლარი. 

 

ბ) მატერიალური ფასეულობების აღრიცხვა 
არაფინანსური აქტივების აღრიცხვის ორგანიზებასა და მოვლა-შენახვაზე არ იყო 

უზრუნველყოფილი სრული კონტროლი. კერძოდ დადგინდა, რომ სამინისტროს ბალანსზე 

რიცხულ 165 ერთეულ გრძელვადიან მცირეფასიან აქტივზე არ იყო გახსნილი საინვენტარო 

ბარათები.3  

                                                           
2
 საქართველოს ფინანსთა მინისტრის 28.09.2009  წლის N615 ბრძანებით დამტკიცებული ,,ბიუჯეტზე მყოფი ორგანიზაციებისა და 

დაწესებულებების ძირითადი საშუალებების ცვეთის ნორმებისა და მათი ბუღალტრულ აღრიცხვაში ასახვის შესახებ ინსტრუქციის 

დამტკიცების თაობაზე, ინსტრუქციის  მე-5 მუხლის მე-2 პუნქტი;  
3
 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ” ინსტრუქციის მე-18 მუხლის მე-3 პუნქტი; საქართველოს ფინანსთა მინისტრის 

2013წლის 31 დეკემბერის N 449 ბრძანებით დამტკიცებული „საბიუჯეტო ორგანიზაციების პირველადი საბუღალტრო დოკუმენტებისა და 

სააღრიცხვო რეგისტრების ფორმების შესახებ” ფორმა №ძა-2; 



 

გვერდი 6-23 

 

 

 
შტატგარეშე მომუშავეთა ანაზღაურება 
მინისტრის აპარატში შესაბამისი ბრძანებებისა და ხელშეკრულებების საფუძველზე 2014 

წლის მთელი ან გარკვეული პერიოდის განმავლობაში დასაქმებული იყო შტატგარეშე  10 

მომუშავე და მათზე ანაზღაურდა სულ 36 563.26 ლარი. 

მოქმედი კანონმდებლობის თანახმად, შტატგარეშე მოსამსახურე არის პირი, რომელიც 

დანიშვნით ან შრომითი ხელშეკრულებით გარკვეული ვადით მიიღება სამსახურში 

არამუდმივ ამოცანათა შესასრულებლად; ფაქტობრივად კი წარმოდგენილი 

ხელშეკრულებების ანალიზით გამოვლინდა, რომ 4 პირი აყვანილი იყო მთელი წლის 

პერიოდში დებულებით განსაზღვრულ მუდმივ ამოცანათა შესასრულებლად. ჯამში 

აღნიშნულ შტატგარეშე მოსამსახურეებზე ანაზღაურდა სულ 19 143.32 ლარი4. 

საყურადღებოა, რომ გეგმით გათვალისწინებული 6 შტატგარეშე მოსამსახურის ნაცვლად 

2014 წლის ივნისის თვიდან ორგანიზაციის ლიკვიდაციამდე, მინისტრის აპარატში 

ფაქტობრივად მუშაობდა 7 პირი.  

 
 

აუდიტის ჯგუფი: 

 

 უფროსი აუდიტორი       ბონდო გასვიანი  

 

უდიტორ-ასისტენტი       მიხეილ გოდოლაძე 

01 ივნისი 2015 წელი 

 

 
 

 
 

 

 
                                                           
4 საჯარო სამსახურის შესახებ კანონის მე-8 მუხლი; 23-მე მუხლის მე-2 პუნქტის ზ) ქვეპუნქტი. 

